
香港文匯報訊（記者 鄭治祖）曾經遭「港獨」分子恐嚇的民建聯立法會議員葛珮帆，位於馬鞍山的一個

地區辦事處昨日凌晨被人縱火，幸火勢無延燒至民居。葛珮帆強烈譴責隨時造成嚴重人命傷亡的縱火行

為，並強調無論任何人，基於什麼原因及政見，都不應做出違法行為。警方和消防到場調查後認為起火原

因有可疑，在翻查閉路電視後列作「縱火案」處理，並追緝1名年約20歲至30歲、戴綠色口罩，身穿黑色

外套、白色運動鞋及深色運動褲的男子。

議辦遭縱火 葛珮帆強烈譴責
強調不應因政見違法 警追緝年輕口罩男疑犯

一個活動越來越
少人參加，係咪應
該檢討自己先？不

過，反對派腦袋運作模式的確同平常
人唔同嘅，好似身為「民陣」副召集
人嘅「獨軒」區諾軒，似乎怕今年
「七一」遊行少人嚟，於是就撰文叫
人參加，仲話「只因難以改變而不再
發聲，不見得對得住為民主運動付出
過的人」喎。唔少網民揶揄佢講到咁
偉大，其實咪只係怕少人參加，籌少
咗錢。有人更回帶佢之前因為去日本
旅行而缺席投票一事，批評佢想煽班
激進分子「公民抗命」，「法就小市
民犯，旅行就尊貴的你去。」
區諾軒喺《蘋果日報》撰文，向表
明不會參加今年「七一」遊行的各大
學學生會發話，希望他們重新考慮，
仲提到「參加團體本身立場便可以很
不同」，咁擺明係話自己搭定台，叫
班主要由「港獨」分子組成嘅學生會
播「獨」啫！
佢仲用班「獨」人經常講「七一」
遊行係「行禮如儀」，「只因難以改
變而不再發聲，不見得對得住為民主
運動付出過的人」喎。
唔少網民就認為佢篇文，唔單止係

講班「獨」人，仲係挑機其他唔參加
「七一」遊行嘅一般市民。「Lisa
Chan」批評：「而（𠵱 ）家啲人唔會
檢討自己嘅過錯，只會指責人哋話人
哋唔啱。」「Wingkwong Lam」也
說：「每個人一個腦會獨立思考，憑

甚（什）麽要俾（畀）區生你鬧，係咁掠水咁
多年多謝都冇聲，冇人行冇錢搵？難怪難怪，
收口兼收皮啦！」
「Ting Ying Yu」就一語道破：「少咗人捐

款，影響收入先係重點所在！」「Lloyd
Chan」就說：「拆穿真搵銀假遊行，而
（𠵱 ）家冇人比（畀）錢，發窮惡呀！做議員
咁多人工，捐哂（晒）出嚟啦！」

市民去「抗命」議員去旅行
「Hin Chan」就仿區諾軒之言揶揄道：

「最好多啲人去遊行又要捐錢畀你哋啲廢人，
咁你哋對唔對得住去坐監人生更精彩那些青
年？」「Tai Man Chan」就回帶區諾軒同太
太去咗旅行，冇喺立法會工務小組委員會討論
元朗天橋17億元撥款項目時投票一事，批評
道：「法就小市民犯，旅行就尊貴的你去。」

■香港文匯報記者 陳川

「瀆誓四丑」之一
的「小麗老千（劉小
麗）」自己有兩層

樓，而佢承諾當選後每月會捐出一半人
工成立長者義工隊，結果捐兩次就冇件
事，加上立法會行政管理委員會已決定
唔追收佢行使議員職務期間嘅薪酬，又
有「公義基金」幫佢籌款，照理肥到襪
都着唔到，但佢近日就向傳媒呻窮，話
從被DQ後一直「零收入」喎！唔少網
民就話，佢梗係想趁今日「七一」遊行

扮小強籌錢，擺明係騙錢手法，老千之
名真係名副其實。

揸住兩層樓 遊埠就有錢
「小麗老千」近日與傳媒茶敘時，除咗

話佢個「小麗民主教室」加入工黨，及有
意參加今年11月立法會九龍西議席補選
之外，又呻自己自沒有在大學復職，而自
從被DQ後到目前為止都係「零收入」。
有記者問她會否怕終有一日需要賣樓

時，她就稱自己已經不需被立法會追討薪

津，可以靠積蓄捱到打完選戰喎。
唔少網民就批評佢口不對心，呻窮嘅目

標擺明就係要再昆水。「Honey Celia」
直言：「『小麗老千』真係無改錯名，又
千人啦！係人都知『老千麗』有兩層樓，
前排又同小鮮肉去台灣嘆世界，呻窮話自
己無錢，唔係卦（啩）？」
「Mei Wong」亦道：「點會窮吖？仲

有二（兩）層樓係（喺）手，現今香港樓
價咁高，衰衰地（哋）都值千幾二千萬
（元）啦！要為上下袋着想千萬唔好捐錢

比（畀）佢地（哋）洗（使）。」「Cat
Chung Si Wan」就揶揄：「係冇正職收
入啫，非正職嗰哋（啲）唔講得㗎嘛！係
咪呀，小麗。」
有網民就估計佢呻窮係為咗賣小強，等
人今日捐返啲使費畀佢。「Tak-kwong
Lok」直言：「擺明騙徒手法，因為『七
一』遊行將至，要搭定個雞棚，唔系
（係）啲傻仔點會捐錢比（畀）『老千
麗』。」
「Ting Ying Yu」亦話：「去旅行有錢

喎！7/1遊行要籌款，嗌定先，騙徒來
了！明白未？」 ■香港文匯報記者 陳川

葛珮帆位於馬鞍山頌安邨頌智樓的地
區辦事處，在昨日凌晨3時被人縱

火，無人受傷，辦事處亦沒有任何其他損
失。警方和消防到場調查後，發現1塊1
米乘1.5米的廣告膠板及海報被焚毀，宣
傳單張也被燒毀，初步相信起火原因有可
疑，經翻查閉路電視後，懷疑一名男子曾
以打火機點火燒毀該塊膠板。
警方將案件列作「縱火案」處理，並正
追緝1名年約20歲至 30歲、戴綠色口
罩，身穿黑色外套、白色運動鞋及深色運
動褲的男子，懷疑同案件有關。

年前曾收白粉糞便信
葛珮帆表示，該地區辦事處近日並無發
生爭執事件，無法估計是何人所為，並強
烈譴責縱火行為，強調無論任何人、什麼
原因及政見，都不應做出違法行為，而縱
火是十分嚴重的刑事罪行，若火勢蔓延可
以釀成嚴重的人命傷亡，是絕對不能容忍

的，希望警方能盡快將縱火者繩之以法。
葛珮帆表示，過去兩年，她的立法會辦

事處曾收到白粉、糞便，及多封死亡恐嚇
信，聲言要殺害她及其親友。她相信這次
地區辦事處被縱火，是升級至有實際行
動，十分嚴重。
負責該辦事處的民建聯社區幹事吳啟泰

及龔美姿亦強烈譴責是次縱火事件，並強
調他們會堅持繼續為街坊服務，同時希望
警方盡快將兇徒緝拿歸案。
今年3月，包括葛珮帆等立法會多名建

制派議員接獲日文恐嚇信，其中稱他們
「不擇手段取消議員資格和參選資格」，
予以「最強烈的譴責」，又稱「請用鄭若
驊長官的命，用兩位選舉主任的命，拿來
償還數十萬選民遭到姦淫的選票」，甚至
聲言要「暗殺鄭若驊長官、選舉長（主
任）的重任，不在異議者身上，而是你」
等等語句。
其後，葛珮帆等再接獲恐嚇信，內有兩

張單行紙，一張寫有「你會死！」，另一
張紙則寫上「我覺得十分憤怒」，並稱已
派人暗殺葛珮帆，又稱如果葛珮帆報警，
不排除牽連其他人「票債血償」。

DQ「獨人」曾掀恐嚇潮
在立法會補選期間裁定兩名「獨派」中
人選舉提名無效的兩名選舉主任及律政司
司長辦公室，早前收到由日本寄出、以日
文和漢字撰寫的死亡恐嚇信，信中聲稱不
滿選舉主任「撤銷」參選人的資格，威脅
要殺死選舉主任，更聲言會分別出款
1,500美元及500美元，收買人暗殺鄭若驊
及兩名選舉主任。
西貢區議員方國珊在將軍澳明德商場的

議員辦事處，一塊告示板亦於昨日凌晨近
5時起火，海報被燒毀，警方懷疑一名男
子縱火。暫時未有人被捕。
根據《刑事罪行條例》第六十條「摧毀

或損壞財產」列明，任何人無合法辯解而

摧毀或損壞屬於他人的財產，意圖摧毀或
損壞該財產或罔顧該財產是否會被摧毀或
損壞，即屬犯罪，而用火摧毀或損壞財產
而犯本條所訂罪行者，須被控以縱火，一
經循公訴程序定罪，最高可處終身監禁。

■葛珮帆在fb交代地區辦事處被縱火一
事。 葛珮帆fb圖片

大家都係食人血饅頭，
又何必分得那樣細呢？
《蘋果日報》昨日全程追

蹤Cheap禎出冊過程，當佢好似明星咁捧，仲
狂問佢今日會唔會參加「七一」遊行，擺明係
想幫傳統反對派引多啲人參加遊行，最好吸納
埋佢嘅年輕激進票源。不過，村民當然唔係
咁諗，唔少「港獨」分子就留言踢爆《蘋果》
想收割「光環」，仲「問候」壹傳媒集團老闆
黎智英，問佢幾時死喎！
《蘋果》噚日搵狗仔隊直播Cheap禎由放監
到私家車接送去荃灣一間酒店嘅過程，仲猛問
人哋今日會唔會去「民陣」搞嘅「七一」遊
行，想利用佢之心唔使講到明啦。Cheap禎支
持者「Willy Chan」一語道破：「肥佬黎同
『飯民』又嚟食人血饅頭了。」「Joe Tang」
亦話：「（Cheap禎）有咗光環，打算收歸
『泛民』。」

問會否去遊行 食盡人血饅頭
「Tommy Kiryuin」一語道破：「食屎啦

《蘋果》，聽日繼續打飛機啦×你老味！」佢
又引用咗中文大學「獨」講師劉正嘅帖文：
「（《蘋果》）當日全力搞×『青年新政』，
而（𠵱 ）家就懶係正面報導（道）……然後仲
要睇（第）一句就搵佢黎（嚟）消費，想利用
呢個往常打壓到極點嘅『敵人』幫手宣傳『七
一』遊行，人血饅頭食到盡！」
「Benson Yuen」亦好勞氣咁留言：「以前
『飯民』班×街話人地（哋）係鬼，班×街打
手就跟住照講，依（𠵱 ）加（家）人地（哋）

出返來，就扮 friend做採訪吹奏（捧）人地
（哋），班打手就搶佔道德高地話同情人點點
點，《蘋果》呢份『飯民』狗報同班垃圾打手
幾時死？」
「Dai Wong」也鬧道：「肥佬泥（黎）真係
好×街！」「Chi Pong Pang」就考古返1998
年香港上水天平邨發生倫常命案，《蘋果》記
者向事件主角陳健康提供5,000元召妓並拍下
獨家照片一事：「由陳健康事件開始，《蘋
果》已經誠信破產！」
「史健仁」就發帖：「之前就當游惠（蕙）

禎係過街老鼠咁寫，而（𠵱 ）家就當佢係明
星，出獄都做直播，務求搶soundbite。只要主
流傳媒將你當作消費對象，其實你cheap過企
街。」
香港浸會大學學生會第五十屆幹事會外務副

幹事長麥筠瑋就轉發此帖，仲發文話：「有可
能投身主流傳媒嘅我表示：唔好再覺得記者可
以serve到公義喇，成班都嗜血㗎。」

昔日話人係鬼 今日當係明星
有傳統反對派中人就留言挑機，「David

Chan」揶揄：「佢（Cheap禎）講咗出嚟第一
時間就上私家車走，我哋市民話去接佢佢都係
唔會理我哋。咁樣搞社運真係唔知係乜嘢玩
法。」
「Tommy Kiryuin」就爆粗：「你哋呢啲黃

絲on lan×早排先×人又鬼又盛，而（𠵱 ）家
懶熱情咁『等待著（着）你』。做人做到咁
濕×真係唔知乜嘢玩法。」

■香港文匯報記者 陳川

《蘋果》割「光環」肥佬黎被「問候」

「 青 政 雙
邪」之一的游
蕙禎（Cheap

禎），在上月4日被法院裁定於
前年11月硬闖立法會會議廳非法
集結罪成，判囚4周，並於昨日
刑滿出獄。她向傳媒稱，監獄內
的生活「好靜好有規律」，「畀
我可以諗到多啲嘢」，又稱放監
後首要是搵返份工穩定收入。唔
少網民揶揄佢「監獄生活咁好咪
繼續坐囉」，有人則認為佢已經
「洗濕咗個頭」，相信日後會繼
續搞事。

直奔酒店 唔理父母
《蘋果》記者昨日在羅湖懲教
所外守候游蕙禎出獄。當對方步
出懲教所，《蘋果》記者即問她
會否參加今日的「七一」遊行，
擺明想利用佢催谷遊行人數（見
另稿）。
不過，游蕙禎都蠢唔晒，一邊

話「今日唔講喇」，就登上白色
私家車離開。《蘋果》就一路追
車死跟，跟佢去到葵青區一間酒
店並辦理入住手續。

監房諗通 首要搵工
佢中午離開酒店時，就向《蘋

果》記者話：「裡面（監獄）感
覺好靜好有規律，同外面感覺好
唔同，畀我可以諗到多啲嘢。出
嚟首要係穩定番（返）收入，搵
番（返）份工，任何人都需要生
活。」不過，佢死都唔肯答會否
參加「七一」遊行，以至會否繼
續從政，最終講咗句：「咁『七
一』都係一個表達途徑。」
唔少網民都批評《蘋果》將罪

犯當明星。「Mona Cheung」留
言道：「開live影住佢出嚟？我
真係即刻×咗句：唔×係呀？巨
星呀？《蘋果》好×鍾意佢囉，
當佢女神。」「George Tang」
揶揄：「出獄……又吾（唔）係
出浴……跟注（住）架車有用
嗎？」「世傑」就恥笑：「出冊
都直擊……勁過江湖大佬！」

有人就提到佢仲欠緊立法會
百幾萬元。「Nom Wonn」道：
「遊（游）b好有錢，坐私家車
但冇錢還。」有人就質疑佢之
前求情時，就話父母都患癌，
以為要多啲照顧佢哋，但佢離
開懲教所第一件事，就係去咗
住酒店。
「Sam Chan」道：「一出獄

唔係好想見父母咩？仲入住酒
店？」「馬爾康」就話：「《蘋
果》記得繼續追訪佢點樣去用心
照顧佢的患病老豆（竇）老母。
唔該找數！」「葉桐亨」則揶
揄：「有時間就返家照顧吓
（雙）親啦，下次又攞求情
牌。」
講到佢話想搵工，網上就一片

恥笑聲。「Keith Lau」回帶返公
民黨黨魁楊岳橋之前講過但要道
歉收回嗰句名言：「人生精彩左
（咗）。」「Brian Wong」也
道：「人衝你又衝，錢又搵唔
到，監就有得坐，想搵政治錢？
唔係咁易玩，向李大狀（李柱
銘）楊大狀（楊岳橋）梁大狀
（梁家傑）學吓嘢啦！你呢D
（啲）咪叫人生精采（彩）！」

洗濕個頭 難返轉頭
「Maymay Wong」就直言：

「佢（游蕙禎）點會改，佢實有
機會返入去終老。」「張東源」
亦話：「佢會想盡辦法搞事！已
經洗濕咗個頭！無法再正常生活
及工作！唯一可做就係再犯法，
再入獄！直到永遠！」「Joe
Chu」也道：「你睇下黃癡瘋出
來個樣應該會估到D（啲），對
呢班人唔會有期望啦，判返十年
八年就可能會有所改變嘅，但香
港政府敢嗎？」
「Gaiuswon Jireh」就提到佢嘅
「最佳拍檔」：「坐一個星期執到
啦，根本同社會服務令差無幾，
梁（梁頌恆）居然死不悔改上
訴，若敗訴是否應該加重刑
呢？」

■香港文匯報記者 陳川

Cheap禎出冊先爆房 讚監房啱諗嘢

香港文匯報訊（記者 陳川）反對派「七
一」遊行前夕，可謂群魔亂舞。「佔中三丑」
之一戴耀廷，為壯「民陣」聲勢，撰文稱「當
權者是非常善於挑撥『抗爭者』之間的紛爭
的」，所以要「抗爭者」團結「共抗威權」云
云。網民狠批佢想繼續搵人做炮灰，更追問佢
幾時交代「佔中」賬目。
戴耀廷在網上撰文稱，「若不信任一個人，

就很難與他合作了。但若我們對一個人還未有
充份（分）認識，難以判斷他是否真的可靠，
那麼是否應先信任他呢？」
他聲稱，「『不義』的制度是需要很多人一

起合作去爭取改變，才有機會成功的。但當權
者是非常善於挑撥『抗爭者』之間的紛爭的，
若抗爭者之間因著（着）不同原因而缺乏相互
信任，那就難以團結一致去挑戰當權者了。但
如果『抗爭者』都能放下自我，透過合作去逐
步建立起相互間的信任，同心地去爭取『公
義』，由信任就能產生出足以改變未來的信心
了。」
「曾何通」就留言揶揄：「其實我一直都會

相信你信任你，一定會用盡方法，破壞香港嘅
經濟法治，『佔領』運動之後我見到好多帶頭
人，慢慢都已經退出搞政治這趟渾水，但係你
依然死心不息，仲係一直鼓勵年青（輕）人
『違法達（義）』，你所形容嘅義，當然你係
希望香港經濟蕭條最好民不聊生，如果能夠血
流成河更加合你嘅心義（意），這個就係你心
目中嘅意義，所以我一直都好信任你。」

「佔」後3年未交代賬目
佢又向戴耀廷追數：「交帶咗『佔中』果

（嗰）條數出嚟先，如果唔係點樣讓人信任你
呢！三年你都冇交條數出嚟仲講信任唔係呀
嗎？」
「Kin Wu」就狠批戴耀廷：「魔鬼在騙人

時是不會承認自己是魔鬼的。」「Kin Wu」
則質疑道：「為何那麽刻意去表達你的誠實；
是有人開始懷疑你還是想去騙更多的人？」
「戴象」就道：「 一眾『獨友』、炮灰看到
了游蕙禎的下場嗎？又有否想過自己的將來，
一時衝動、意氣用事，最終只會落得悔不當初
的下場！」

■區諾軒在fb呼籲「七一」上街。
區諾軒fb截圖

戴耀廷叫人信佢
網民嗌找「佔賬」

■游蕙禎離開羅湖懲教所後，先去葵青區
一間酒店，沿路被記者追訪。 fb直播截圖

■有網民回帶楊岳橋之前嘅金句「案底令
人生變得更精彩」嚟揶揄游蕙禎。 fb圖片


